
Vendim i Këshillit të Mediave të Shkruara të Kosovës ndaj 

ankesës së Arsim Latifaj kundër Gazeta Shneta 

 

 

Këshilli i Mediave të Shkruara të Kosovës në mbledhjen e tij 

të mbajtur më 28 mars 2023, shqyrtoi ankesën e dërguar nga 

Arsim Latifaj kundër Gazeta Shneta lidhur me publikimin e 

shkrimit me titull “Tre kirurgë dyshohet se morën para nga 

pacientët për të kryer operacionet në Spitalin e Vushtrrisë”, 

dhe mori këtë 

- Ankesa miratohet pjesërisht. 

 

 

 

 

 

 



 

 

                      

                      A R S Y E T I M I 

 

 

 

Media ka publikuar një lajm me titull “Tre kirurgë dyshohet 

se morën para nga pacientët për të kryer operacionet në 

Spitalin e Vushtrrisë”, me pretendimin se artikulli bie në 

kundërshtim me kapitullin II (raportimi i së vërtetës) të 

Kodit të Mediave. 

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

afatshme.  

  

Pas leximit të ankesës KMShK gjen se ankesa është e bazuar 

pjesërisht. Pra, miratohet pjesërisht. 

 

KMShK pas leximit të ankesës dhe pretendimeve të ngritura, si 

dhe vetë shkrimit të publikuar nga media por edhe videos, 

gjen se media ka raportuar mbi një çështje në të cilën 

interesi publik është shumë i lartë. Media para publikut ka 

prezantuar të gjitha faktet dhe dëshmitë që ka pasur. 

Megjithatë, ankuesi ka prezantuar prova për një nga 

pretendimet se bëhet fjalë për një rast të para disa viteve, 

e jo para disa javëve ose muajve dhe një rast në gjykatë që 

është mbyllur pa u trajtuar asnjëherë.  

 

Mediat duhet të kenë kujdes që t’i verifikojnë pretendimet e 

burimeve\sinjalizuesve që përdorin për raportim, veçanërisht 

në raste të ndjeshme si ky.  

 

 

 

Andaj, KMShK vendos që ankesa të miratohet pjesërisht. 

 

 

 

Këshilli i Mediave të Shkruara të Kosovës 


